
Shri Lingabhangamukti Shatakam

ಶ್ರೀಲಿಂಗಭಂಗಮುಕ್ತಿಶತಕಂ

ಯಃ ಪೂಜ್ಯಃ ಸಕಲಾಮರೈರ್ಮುನಿಗಣಾ ಧ್ಯಾಯಂತಿಯಂಯೇನ ವೈ
ಶ್ರೇಯೋಮಾರ್ಗನಿಯೋಜಿತಾಃ ಸುಯತಯಃ ಕುರ್ವಂತಿಯಸ್ಮೈ ನಮಃ .
ಯಸ್ಮಾತ್ ಸರ್ವಮಭೂತ್ ಪ್ರಮಾತೃಪಟಲಂಯಸ್ಯಾಂಶಕತ್ರೈಪದೇ
ಯಸ್ಮಿನ್ನಾಶಮುಪೈತಿ ಮಾಯಿಕಪದಂ ತಂ ರಾಮಚಂದ್ರಂ ಭಜೇ .. 1..

ಶ್ರೀಮತ್ತ್ರೈಪದರಾಮಚಂದ್ರಪರಮಾನಂದಾಂಬುಧಿಂ ಚಿದ್ಘನಂ
ನತ್ವಾ ಶ್ರೀಗುರುವಾಸುದೇವಯತಿರಾಟ್ಪಾದಾಂಬುಜೇ ಚಾಸಕೃತ್ .

ಮಚ್ಚಿತ್ತಾಸುವಿರೂಪನಾಶವಿಭವಾಂ ಮುಕ್ತಿಂ ಪ್ರವಾಂಛನ್ಹರೇ-
ಸ್ತುಷ್ಟ್ಯೈ ಲಿಂಗವಿಭಂಗಮುಕ್ತಿಶತಕಂ ಕುರ್ವೇ ಹೃದಿ ಸ್ಯಾದ್ಧರಿಃ .. 2..
ಸತ್ಕರ್ಮಾಣಿ ವಿಶುದ್ಧಯೇ ಸ್ವಮನಸಃ ಕೃತ್ವಾಥ ಶುದ್ಧೇಽನ್ತರೇ
ಛಿತ್ವಾ ಕರ್ಮಜಬಂಧನಂ ದೃಢತರಂ ವೈರಾಗ್ಯತೀಕ್ಷ್ಣಾಸಿನಾ .

ಸನ್ನ್ಯಸ್ಯ ಶ್ರವಣಾದಿನಾ ಸ್ವಮನಸೋ ನಾಶಾದ್ಯಮಾಪುರ್ಹರಿಂ
ದದ್ಯಾತ್ ಕಾರಕಕರ್ಮಭಂಗವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 3..

ವಾಕ್ಛೋತ್ರಾದಿದಶೇಂದ್ರಿಯಾಸುಮನಸೋ ವಾಗಾದಿರೂಪಂ ಭಜಂ-
ಸ್ತತ್ತದ್ವ್ಯಾಪೃತಿಶಕ್ತತಾಂ ಪ್ರಜನಯನ್ನಿಃಸಂಗರೂಪೇಣಯಃ .
ಆಸ್ತೇಽದ್ಯಾಪಿ ಸಮಸ್ತಭೂತಹೃದಯೇ ವೇದ್ಯಾದವೇದ್ಯಾತ್ ಪರೋ
ದದ್ಯಾತ್ ಸರ್ವವಿಭಾಸಕತ್ವವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 4..

ದೇಶಾದ್ಭೂಮಿರುಪೈತಿ ಭೂಮಪದವೀಂ ಭೂಮೇರ್ಜಲಂ ತಜ್ಜಲಾ-
ದ್ವಹ್ನಿರ್ವಹ್ನಿತನೋಃ ಸದಾಗತಿರಸೌ ತಸ್ಮಾದ್ಬೃಹದ್ವ್ಯೋಮ ಖಾತ್ .

ಬೀಜಂ ಬೀಜತನೋರ್ನಿರಂಕುಶವಿಭುರ್ನಿರ್ಬೀಜಭೂಮೈವಯೋ
ದದ್ಯಾತ್ ಕೇವಲಭೂಮರೂಪವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 5..

ಅರ್ಥಾದರ್ಥಮುಪೈತಿ ಸೂಕ್ಷ್ಮಪದವೀಮರ್ಥಾತ್ಮನೋ ಮಾನಸಾತ್
ಬುದ್ಧಿರ್ಬುದ್ಧಿತನೋರ್ಮಹತ್ತತ ಇಹಾವ್ಯಕ್ತಂ ತತಃ ಪೂರುಷಃ .
ಸೂಕ್ಷ್ಮಾತ್ ಸೂಕ್ಷ್ಮತರಃ ಪುಮಾನ್ಪರಮಕೋ ಯಸ್ಮಾನ್ನ ಸೂಕ್ಷ್ಮಾಂತರಂ
ದದ್ಯಾತ್ ಪೂರುಷಶಿಷ್ಟತತ್ತ್ವವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 6..

ಸೂರ್ಯೋಯತ್ರ ಜ ಭಾತಿ ಶೀತಕಿರಣೋ ವಹ್ನಿರ್ನ ಭಾನಾಂ ಗಣಃ

ಸತ್ತ್ವಾದಿತ್ರಿಗುಣಂ ದಶೇಂದ್ರಿಯಮನಃಪ್ರಾಣಾಃ ಸುರಾಣಾಂ ಗಣಃ .
ಯಂ ಭಾಂತಂ ಹ್ಯನುಭಾಂತಿ ನ ಸ್ವತ ಇಮೇ ಸೂರ್ಯಾಗ್ನಿಚಂದ್ರಾದಯೋ
ದದ್ಯಾತ್ ಸೂರ್ಯಶಶಾಂಕಭಾಸಕಪದಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 7..

ಪೂರನ್ನಾದಿಸಮಸ್ತಕೋಶಕಲಿತಾಸ್ತ್ಯೇಕಾದಶದ್ವಾರಪೈ-
ರ್ವಾಗಾದ್ಯೈಶಶ್ಚ ಸುರಕ್ಷಿತಾತಿಭಯತಃ ಸ್ವಸ್ವಾಮಿಭಾಗೇಚ್ಛಯಾ .

ಸ್ವಾದ್ಯಸ್ವಾದಕಮಧ್ಯದರ್ಶನವಶಾತ್ ಸ್ವಾದ್ಯಾದಿಭಾವಾತಿಗಂ
ಬುದ್ಧ್ವೈವ ಸ್ವದನಂ ವಿಕಾರರಹಿತಂ ವಾಗ್ಬುದ್ಧ್ಯಗಮ್ಯಂ ಶಿವಂ .

ಸ್ವಾದ್ಯಸ್ವಾದಕಭೇದದೃಷ್ಟಿವಿಕಲಾ ಯಂ ಪ್ರಾಪ್ನುಯುಶ್ಚಿದ್ಘನಂ
ದದ್ಯಾಶ್ಚಿದ್ಘನಶುದ್ಧಸತ್ತ್ವವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 44..

ತಾಲೋರೂರ್ಧ್ವಬಿಲೇ ನಿವೇಶ್ಯ ರಸನಾಂ ಧೀವಾಯುನೋರ್ಧ್ವಂ ನಯನ್
ಭ್ರೂಮಧ್ಯೇ ಚ ಸಹಸ್ರಪತ್ರಕಮಲೇ ಸೂರ್ಯೇಂದುಸಂಯೋಗತಃ .
ಪೀತ್ವೈವಾಮೃತಮೇತ್ಯ ತೃಪ್ತಿಮವಶಾದ್ಯಸ್ಮಿನ್ನಚಿತ್ತೋ ಭವೇ-
ದ್ದದ್ಯಾಲ್ಲಂಬಿಕಯಾತ್ತಬೋಧವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 45..

ವೇದಾಂತಶ್ರವಣಾದಿಪಕ್ವಧಿಷಣಾಃ ಸ್ವಾಂತರ್ಬಹಿರ್ಭಾವನಾಂ
ನಿಶ್ಶೇಷಂ ಪ್ರವಿಹಾಯ ಜನ್ಮಮೃತಿದಾಂ ನಿಸ್ನೇಹದೀಪಾರ್ಚಿವತ್ .

ಚಿತ್ತಾರೂಪಲಯಂ ಪ್ರಪದ್ಯ ಯತಯೋಯಸ್ಮಿನ್ ಸಮಾಪ್ತಿಂ ಗತಾ
ದದ್ಯಾತ್ ಕೇವಲಚಿತ್ತಭಂಗವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 46..

ವಿಜ್ಞಾನಾತ್ಮತಯಾ ಹೃದಬ್ಜಕುಹರೇ ತಿಷ್ಠನ್ ಸದಾ ದೇಹಿನಾಂ
ಭೂಯಸ್ತ್ವನ್ನಚಯಾದಿಸತ್ಕರಣತೋ ದುಷ್ಕೃತ್ಯತೋ ನೀಚತಾಂ .

ಸರ್ವೇಶತ್ವಮವಾಪ್ಯ ಮಾಯಿಕಪದೇಯೋ ವರ್ತತೇಽದ್ಯಾಪ್ಯಜೋ
ದದ್ಯಾದೀಶ್ವರಸಾಮ್ಯಬೋಧವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 47..

ಸ್ಥೂಲೇಶಸ್ತಮಸಾನ್ವಿತಃ ಪೃಥುತನುಃ ಸೂತ್ರೇ ರಜಸ್ಸಂಯುತೋ
ಬೀಜೇಶಸ್ತು ವಿಶುದ್ಧಸತ್ತ್ವಗುಣಯುಕ್ ಸರ್ವೋಪಸಂಹಾರತಃ .
ಪೂರ್ವೋಕ್ತತ್ರಿಗುಣಾನ್ವಿತೋಽಪ್ಯರಿಪುಮಾನ್ಯೋ ನಿರ್ಗುಣಃ ಸ್ಯಾದ್ಧರಿ-
ರ್ದದ್ಯಾನ್ನಿರ್ಗುಣತುರ್ಯವಿಷ್ಣುವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 48..

ನಿರ್ಮಾಯೋಽಪಿ ವಿಶುದ್ಧಸಾತ್ತ್ವಿಕತನುಂ ಸ್ವೀಕೃತ್ಯ ಲೀಲಾಮಯೀಂ
ಸಚ್ಛಿಷ್ಯಾನ್ ಪ್ರತಿಬೋಧಯನ್ ಶ್ರುತಿಶಿರೋವಿಜ್ಞಾನಮವ್ಯಾಜತಃ .
ಶ್ರೀಮದ್ದೇಶಿಕರೂಪಮೇತ್ಯ ವಿಚರೇದ್ಯೋ ನಿಷ್ಕಲಾತ್ಮಾ ಹರಿ-
ರ್ದದ್ಯಾದೇಶಿಕಲಬ್ಧಬೋಧವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 49..

ಯದ್ವದ್ವ್ಯೋಮಘಟಾದಿವಸ್ತುಪಟಲೇ ತತ್ತತ್ಪರಿಚ್ಛೇದತಾಂ
ಪ್ರಾಪ್ತಂ ಭಾತ್ಯವಿವೇಕಿನಾಂ ಸ್ಥಿರಚರೇ ತದ್ವತ್ ಪುಮಾನೇಕಲಃ .
ಜೀವೋಽಯಂ ಜಗದೀಶ್ವರೋ ಜಗದಿದಂ ಬ್ರಹ್ಮೇತಿಯೋ ಜ್ಞಾನಿನಾಂ
ದದ್ಯಾತ್ ಸರ್ವವಿಕಲ್ಪಮಂಗವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 50..

ಸಾಂಗೋಪಾಂಗತಯಾ ವಿಭಾತನಿಗಮಾ ನ್ಯಾಯಾದಿಶಾಸ್ತ್ರಾಣಿ ಷಢ್
ವೇದಾರ್ಥಾನುಚರಾಃ ಪುರಾಣನಿಚಯಾಯೇನಾರ್ಥವಂತೋಽಭವನ್ .

ತೇ ಕಿಂ ಬ್ರಹ್ಮ ನಿದರ್ಶಯೇಯುರಿತಿ ಸದ್ಬೋಧಾದ್ಯಮೀಶಂ ವಿದು-
ರ್ದದ್ಯಾದ್ವಾಕ್ಯಪದಾರ್ಥದೂರವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 51..

ಜಾಯಾಸೂನುಧನೇಷಣಾವಿರಹಿತಾ ವೇದಾಂತಪಾರಂಗತಾ
ಸ್ವಾಂತರ್ಬಾಹ್ಯಜಚಿತ್ತಚೈತ್ಯಕಲನಾಶೂನ್ಯಾ ಮಹಾಶ್ರೋತ್ರಿಯಾಃ .
ಯದ್ವಿಷ್ಣೋಃ ಪರಮಂ ಪದಂ ಪ್ರವಿತತಂ ಪಶ್ಯಂತ್ಯಮೀ ಸೂರಯೋ
ದದ್ಯಾದ್ವಿಷ್ಣುಪದಾಭಿಧಾನವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 52..

ಸರ್ವಜ್ಞಂ ಪರಮೇಶ್ವರಂ ಪ್ರಣವಗಂ ಪ್ರತ್ಯಕ್ಪರಾತ್ಮಾಭಿಧಂ
ಭೇದಾಭೇದವಿಭಾಗಶೂನ್ಯವಿಭವಂ ಜ್ಞಾತ್ವಾ ಗುರೋರ್ವೇದತಃ .
ಭೇದಾಭೇದಗತಿಂ ವಿಹಾಯಯತಯೋಯಂ ಪ್ರಾಪ್ನುಯುಃ ಶ್ರೀಹರಿಂ-
ದದ್ಯಾತ್ ಸರ್ವಭಿದಾಭಿದಾದಿರಹಿತಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 53..

ಆಕಾಶಾದಿಕಪಂಚಭೂತಕಲನಾಸಂಜಾತನಾನಾವಿಧಾ-
ನೇಕಪಾಣಿಹೃದಬ್ಜಮಧ್ಯವಿಲಸತ್ಸರ್ವೇಂದ್ರಿಯೋದ್ದೀಪಕಃ .
ಚಿತ್ಸಾಮಾನ್ಯಕಲೇವರೋಽಖಿಲಗುರುರ್ನಾರಾಯಣೋಯೋ ಭವೇ-
ದ್ದದ್ಯಾತ್ ಸರ್ವಹೃದಬ್ಜಸೂರ್ಯವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 54..

ಚಿತ್ತಾಸ್ವಾದಿವಿರೂಪನಾಶಸಮಯೇ ಸಮ್ಯಕ್ಪ್ರಬುದ್ಧಾತ್ಮನೋ
ದೇಶೇ ವ್ಯೋಮ್ನಿ ಚ ಕಾಲಕೂಟಪಟಲೇ ದಗ್ಧೇ ಪ್ರಬೋಧಾಗ್ನಿನಾ .

ದೇಶಾಭ್ರಾದಿಗಮಾನಶೂನ್ಯವಿಭವೋ ಯಃ ಶಿಷ್ಯತೇ ಶ್ರೀಹರಿ-
ರ್ದದ್ಯಾತ್ ಪ್ರಾಣವಿರೂಪನಾಶವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 55..

ಬೀಜಂ ಬ್ರಹ್ಮಣಿ ಕಲ್ಪಿತಂ ಭುಜಗವದ್ರಜೌ ತದಜ್ಞಾನತೋ
ಬೀಜಾದ್ವಿಶ್ವಮನನ್ಯಬೋಧತ ಇದಂ ವಿಶ್ವಂ ಭಜೇದ್ಬೀಜತಾಂ .

ಬೀಜಂ ಪ್ರತ್ಯಗಭಿನ್ನತಾಂ ಯಮಮಲಂ ನಿರ್ಬೀಜಸೌಖ್ಯ ವಿದು-
ರ್ದದ್ಯಾದಾವೃತಿಬೀಜಭರ್ಜನಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 56..

ಪೂರ್ಣಬ್ರಹ್ಮವಿಕಲ್ಪಿತತ್ವನಿಗಮಾನ್ಮಾಯಾಪದಸ್ಯಾಧುನಾ
ಮಿಥ್ಯಾತ್ವಂ ಸ್ಫುಟಮೇವ ರಜ್ಜುಫಣಿವತ್ ಸತ್ಯಂ ತದಾಧಾರಕಂ .

ನಷ್ಟೇಽಬೋಧಚಯೇ ಪ್ರಬೋಧರವಿಣಾಯತ್ಪೂರ್ಣತಾ ಶಿಷ್ಯತೇ
ದದ್ಯಾತ್ ಪೂರ್ಣಚಿದಂಬುರಾಶಿವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 57..

ನಾನಾರೂಪವಿಶೇಷಮೋಹರಹಿತಂ ನಿರ್ಮಾಯತತ್ತ್ವಂ ತತಂ
ಸತ್ಯಂ ಜ್ಞಾನಮಪಾರಸೌಖ್ಯವಿಭವಂ ಸಂಶಾಂತನಾನಾಭಿಧಂ .

ಬ್ರಹ್ಮಾಸ್ಮೀತಿ ಯದಾನುಭೂಯ ಸಮತಾಂಯಂ ಸಾಮ್ಯಭಾವಂ ವಿದು-
ರ್ದದ್ಯಾತ್ ಸಾಮ್ಯಸುಖಾನುಭೂತಿವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 58..

ಸೌರಾಃ ಶ್ರೇಷ್ಠಮುದಾಹರಂತಿ ತರಣಿಂ ಶಾಕ್ತಾ ಭವಾನೀಂ ಭೃಶಂ
ವಿಷ್ಣುಂ ಕೇಚನ ವೈಷ್ಣವಾ ಗಣಪತಿಂ ಶೈವಾಃ ಶಿವಂ ಭೈರವಂ .

ಇತ್ಥಂಭೂತಧಿಯೋಯಮದ್ವಯತನುಂ ಜಾನಂತಿ ನೈವೈಕಧಾ
ದದ್ಯಾತ್ ಸರ್ವಮದಾಂಧಕಾರತರಣಿಂ ಮುಕ್ತಿಂ ಸೇ ರಾಮೋಽದ್ಯ ಮೇ .. 59..

ಪಾಣಿಂ ಪಾಣಿತಲೇನ ಪೀಡ್ಯ ತರಸಾ ದಂತೈಃ ಸ್ವದಂತಾನ್ ರುಷಾ
ಚೂರ್ಣೀಕೃತ್ಯ ನಿಹತ್ಯ ಮಾನಸರಿಪುಂ ಭ್ರೂಮಧ್ಯಲಕ್ಷ್ಯಾಸಿನಾ .

ಸ್ವಾರಾಜ್ಯಂ ಪ್ರತಿಪದ್ಯ ನಿರ್ಭಯತಯಾಯದ್ರೂಪಮಾತ್ರೋ ಭವೇ-
ದ್ದದ್ಯಾತ್ತೀವ್ರವಿರಾಗಬೋಧವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 60..

ಹೃನ್ಮಧ್ಯೇ ರವಿಪತ್ರಮಸ್ತಿ ಕಮಲಂ ತನ್ಮಧ್ಯಖೇಽಸ್ತ್ಯೇಕಲೋ
ಧೂಮಜ್ಯೋತಿಸಮಾನಕಾಂತಿಕಲಿತಃ ಪೂರ್ಜೋ ಬಹಿಶ್ಚಾಂತರಾ . (ಪೂರ್ಣೋ)
ಚಿತ್ತೇ ಚೈತ್ಯತತೌ ನಿರಂಜನತಯಾಯೋ ಭಾಸಯನ್ ವರ್ತತೇ
ದದ್ಯಾದೇಕಲಭೂರಿಸೌಖ್ಯವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 61..

ಆಧಾರೇಽಸ್ತ್ಯಪುನರ್ಭವಾಭಿಧಸಿರಾ ತಸ್ಯಾ ಮನೋಧಾರಣಾತ್
ಸಾ ವಕ್ತ್ರಂ ವಿಕಸೀಕರೋತ್ಯಥ ಸಿರಾವಕ್ತ್ರಾಂತರೇ ಮಾನಸಂ .

ದೃಕ್ಪ್ರಾಣಾಗ್ನಿಭಿರೇತ್ಯ ಗಚ್ಛತಿ ಲಯಂಯಸ್ಮಿನ್ ಹರೌಯೋಗಿನೋ
ದದ್ಯಾನ್ಮಾನಸದೃಷ್ಟಿಚಿತ್ತಲಯಜಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 62..

ಭಿತ್ತ್ವಾ ಕಲ್ಪಸಮಾಧಿಭಾಕ್ ಸ್ವಮನಸಾ ಭೂಮಿಂ ಜಲಂ ಚಾನಲಂ
ವಾಯುಂ ವ್ಯೋಮ ಸುಸೂಕ್ಷ್ಮಭೂತಪಟಲಂ ಚೇತೋ ಮಹಚ್ಚಾಕ್ಷರಂ .

ಅವ್ಯಕ್ತಂ ಚ ವಿಭಿದ್ಯ ಮೃತ್ಯುಮಧುನಾ ಯಸ್ಮಿನ್ ಸಮಾಪ್ತೋ ಭವೇ-
ದ್ದದ್ಯಾತ್ ಸರ್ವಲಯಾಮೃತಾದ್ವಯಪದಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 63..

ಶ್ರೋತ್ರಾದೌ ಪ್ರವಿಲಾಪ್ಯ ಚೈತ್ಯಪಟಲಂ ಶ್ರೋತ್ರಾದಿ ದಿಕ್ಪೂರ್ವಕೇ
ದಿಗ್ವಾತಾದಿ ಸಿರಾಸು ತಾಶ್ಚ ತಂ ?ಜ್ಞಾನಮಧ್ಯೇ ಚ ತತ್ ? . (unclear in the manuscript

ಮೋದೇ ತಂ ಚ ತುರೀಯಕೇ ತದಮೃತಂ ನಿರ್ಬೀಜಕಂಯಂ ವಿದು-
ರ್ದದ್ಯಾದಕ್ಷವಿರೂಪನಾಶವಿಭವಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 64..

ಬ್ರಹ್ಮಾದಿಸ್ಥಿರಜಂಗಮಾಂತಕಲನಾತೃಷ್ಣಾಂ ಮನೋಜೃಂಭಿತಾಂ
ಆತ್ಮಾನಾತ್ಮವಿವೇಕಜಾತಸಹಜಜ್ಞಾನಾಗ್ನಿನಾ ನಿರ್ದಹನ್ .

ಯಸ್ಮಿನ್ ಪ್ರತ್ಯಗಭಿನ್ನಪೂರ್ವವಿಭವೇಯೋಗೀ ಭಜೇದೇಕತಾಂ
ದದ್ಯಾಜ್ಜ್ಞಾನಕೃಶಾನುದಗ್ಧಕಲನಾಂ ಮುಕ್ತಿಂ ಸ ರಾಮೋಽದ್ಯ ಮೇ .. 65..

ಶ್ರದ್ಧಾಭಕ್ತಿಪುರಃಸರಂ ರಹಸಿಯೋ ವಿಷ್ಣ್ವಾಲಯೇ ವಾ ಪಠೇ-
ನಾನಾಲಿಂಗವಿಭಂಗಮುಕ್ತಿಶತಕಂ ತಾತ್ಪರ್ಯತಃ ಸಾದರಂ .

ತಸ್ಯ ತ್ರೈಪದರಾಮಚಂದ್ರತರಣಿಃ ಸ್ವಾಜ್ಞಾನಮುನ್ಮೂಲಯನ್
ದಾಸ್ಯತ್ಯೇವ ವಿದೇಹಮುಕ್ತಿಪದವೀಂ ಶಿಷ್ಟತ್ರಿಪಾದ್ರೂಪಿಣೀಂ .. 103..

ವಕ್ತುಂ ಧ್ಯಾತುಮಶಕ್ಯಮಾಯಿಕಪದಾಲಂಕಾರಸಂಘಾತತೋ
ಲಿಂಗಾಕಾರವಿಭಂಗಮುಕ್ತಿಶತಕಂ ಜ್ಞಾತಂ ಕಟಾಕ್ಷಾದ್ಧರೇಃ .. 104..
..ಇತಿ ಶ್ರೀಲಿಂಗಭಂಗಮುಕ್ತಿಶತಕಂ ಸಂಪೂರ್ಣಂ ..

ಉಪನಿಷದ್ಬ್ರಹ್ಮೇಂದ್ರ ವಿರಚಿತಂ
Q) What is Viraja Snana and Linga Bhanga?

A) Those who have completed their Sadhana, in order to lose

their physical attributes, take bath in the Viraja river (made out

of the sweat of Sri Hari and is pure energy. It is not made of water.)

outside the 7 forts of Vaikunta. Then, they lose their Linga

Deha or physical nature. Their “true nature” emerges and

is called Linga Bhanga. (Reference anandatirtha.wordpress.com)

